
Saltis pasou unha finde inesquecible nunha
aventura pirata chea de tesouros, xogos e novas
amizades.

3O noso verán
Este verán saltis, andaina, ADS, ados, xuven e cate
desfrutaron dos seus campamentos en Cambados.

Os ADS viviron unha semana única na Cidade
da Gaviota, xuntos construírona, puxeron as
súas normas e elixiron as actividades para
desfrutar ao máximo da vida nos seus barrios.

Cambados continúa a ser a sede
dos nosos campamentos, e desde
a primeira fin de semana de
xullo apropiámonos dos seus
xardíns e pórticos para levar a
maxia e a ilusión a todos os
mozos e mozas das nosas
actividades.

Deixámosvos unhas pinceladas
do  vivido por cada grupo.

Os Andaina recibiron a chamada do rei Artur e
da raíña Xinebra, e convertéronse en cidadáns
de Camelot para axudar ao rei na procura do
Santo Graal.



Para os Ados foi unha semana para vivir a
vida e compartila cos demais, a través de
momentos de aprendizaxe e diversión.

En Xuven descubriron as historias das 4P,
entenderon mellor que é e como se vive o
pracer, o posuír, o poder e o parecer, sen
esquecer os ratos de diversión, como a
olimpíada da gominola.

Xuven 3 e Cate 1 pasaron 4 días moi
intensos compartindo vivencias,
experiencias e aprendendo grazas ás
diferentes asociacións como foron
Cáritas, Proxecto Home, Bata...

No mes de agosto, tres dos nosos
animadores participaron no curso de
directores de tempo libre xunto con outros
animadores de Galicia, Castela e León e
Madrid. O curso tivo como sede a casa de
Allariz e foi parte do programa de
formación de animadores que a inspectoría
salesiana de Santiago O Maior organiza cada
verán.



5

Iniciamos un
novo curso

Coa fin do verán chega un novo curso, coas baterías cargadas de
ilusión e novas metas.

Como cada setembro, os
animadores do CX reunímonos
para comezar a preparar o curso,
compartir os mellores momentos
do verán e ter un tempo de
formación.
Primeiro foi en Santiago de
Compostela, onde todos os
animadores tivemos un intre
para facer unha revisión do
curso pasado, buscar novos
obxectivos e retos para este novo
curso.

A fin de semana do 20 e 21 de setembro reunímonos con
animadores de Castela e León, Asturias e Galicia. Durante esa fin
de semana, desde a inspectoría Salesiana de Santiago o Maior
preparáronse diversos momentos formativos e outros  espazos
para compartir experiencias.

O domingo dedicámolo á organización dos distintos grupos, así
como á planificación de encontros e a comezar a pensar no
seguinte verán.



Este día celebramos unha nova
edición, unha tarde pensada
para convivir, coñercérmonos e
xogar xuntos. 
A temática xirou arredor dos
videoxogos, con diferentes
estacións inspiradas en xogos
coñecidos como Marios Bros,
Minecraft, Fortnite ou Just
Dance. 

7Portas
abertas

Un día cheo de xogos, sorrisos e diversión

En cada espazo, os animadores
prepararon retos, bailes e xogos
nos que todos puideron
participar, rir e gañar adhesivos
para o seu  pasaporte. 
Para rematar a tarde, tivemos
un momento conxunto no que  
obtiveron unha recompensa
pola súa participación e
desfrutamos dun bo final
bailando todos xuntos. 



Para este día organizamos
unha serie de actividades
para favorecer a integración
dos máis novos, pasar unha
xornada alegre, chea de
moitos sorrisos.

Primeiro día
No primeiro día de actividades, xuntámonos todos para
coñecernos, xogar e gozar de cada momento.

Empezamos dividíndonos en
grupos cun breve xogo para
logo irnos ás diferentes
estacións onde nos
agardaban os animadores
para ensinarnos algún que
outro xogo novo.
E para rematar o día,
sorprendéronnos cun
pequeno teatriño, sobre a
festa de San Froilán, no que
algúns dos rapaces foron
protagonistas e fixeron rir ao
resto cos seus dotes teatrais.



Comeza a aventura

O novo curso de Saltimbanquis deu inicio este venres 17 de
outubro cunha xornada chea de ilusión, xogos e compañeirismo.
Este ano, os nenos e nenas converteranse en enxeñeiros
aeroespaciais cunha importante misión: construír un avión para
viaxar ata Turín e visitar a Juanito! 

Durante a actividade, foron resolvendo pistas e superando probas
repartidas por todo o colexio, nunha divertida xincana que
fomentou o traballo en equipo, a confianza e a cooperación. 
Desde crear unha rede con lá ata participar en xogos de confianza
e circuítos de obstáculos, estas probas leváronnos a atopar o
esencial para facer o noso avión: o plano!

A tarde concluíu cunha breve reflexión sobre a amizade e o valor
que teñen para nós as persoas que nos rodean.
Así comezou un curso cheo de creatividade e ilusión, no que os
Saltimbanquis seguirán construíndo, día a día, a súa nave.

Na primeira actividade dos Andaina tiveron a visita de dous pilotos
que lles informaron de que recibirían un billete cada un para dar a
volta ao mundo en oitenta días.
Despois de sacar todos os pasaportes, comezaron a viaxe e o
primeiro destino no que aterraron foi Francia.

Iniciamos a volta
ao mundo



PASAPORTE

ANDAINA

Unha vez chegaron ao destino,
fixeron un tour por París que
unha das azafatas da aeroliña
Andaina Airlines lles ofreceu.
 
Ao rematar a visita, realizaron
entre todos uns croissants, que
despois do tempo de paz
merendaron xuntos.

No primeiro tempo de paz do
curso reflexionaron sobre a
primeira regra de ouro: “
Formamos un grupo unido e
sentímonos todos irmáns”, xa
que deben sentirse unha piña
unida polas novas experiencias
que van vivir nesta viaxe.

Remataron a actividade comentando que tres cousas se levarían
para dar a volta ao mundo e selaron o pasaporte tras o seu
primeiro destino.

https://fopstraining.airlinewebservices.com/mod/url/view.php?id=8975


No primeiro día, os ADS aproveitamos o bo tempo que facía na
cidade para irnos a pasar a tarde ao parque da Milagrosa. Alí, os
veteranos de segundo contáronlles aos seus novos compañeiros
que era ser un ADS, o que significaba para eles e o que máis lles
gustaba.

Os ADS destacaron o campamento, as acampadas e a variedade
de actividades como puntos fortes do curso.

Amizade e Alegría
Os ADS volvemos compartir a nosa alegría, dinamismo e servizo.



 Despois desta presentación e
resolver dúbidas, os ADS
demostraron as súas
habilidades de traballo en
equipo e os bos compañeiros
que son.

Ao terminar, dialogamos sobre a amizade, o que buscamos nun
amigo e que aporta cada un nas suas amizades. Cada ADS tivo un
momento para compartir as súas opinións e abrirse aos demais.

Este venres comezamos as
actividades cos grupos de
Adolescentes, Xuventude e
Catecumenado.

Fixémolo, en primeiro lugar,
participando no primeiro
“Tempo interior” do curso,
xunto cos diferentes ambientes
da casa nun ambiente acolledor
e próximo. 
Coñecimos e profundizamos no
novo lema “Protagonistas da
historia” 

 Posteriormente, os animadores e animadoras caracterizámonos
para levar a cabo o coñecido xogo do “Cluedo”, pero... con
personaxes reais!

Os rapaces e rapazas tiveron que crear diferentes grupos para
adiviñar quen era o asasino de “Black”, personaxe que apareceu
asasinado no ximnasio do colexio... Todo un misterio por resolver!

“Mystery party”

Comeza o cuso para ADOS, Xuventude e
Catecumenado!



Para rematar coa xornada, e unha vez atopada a nosa
asasina, despois de moito debate e dúbidas sobre quen
podía ser... realizamos unha festa na que non faltou a boa
música, a comida e a boa compañía.

É só o comezo dun novo curso para os grupos de
Adolescentes, Xuventude e Catecumenado, que
comezarán cos seus grupos o próximo venres,
adentrándose neste novo capítulo da historia, cheo de
retos e sorpresas.

Estamos desexando comezar as reunións habituais, dando
a benvida ao novo grupo de Adolescentes que comeza e
dando continuidade aos grupos xa constituídos que
continúan a súa andaina neste camiño de coñecerse a eles
mesmos, coñecer ao grupo, coñecer ao mundo e coñecer a
Deus.

